
بەشی یەکەم: ئیشوکارەکانی نوسینگەی مافی مرۆڤی گەرمیان

نوســینگەی مافی مرۆڤی گەرمیان ســەر بەدەستەی  سەربەخۆی 
مافــی مرۆڤــە لە هەرێمی کوردســتان، دامەزراوەیەکــی حکومییە 
بەپێی یاســایی ژمارە )4(ـــی ســاڵی 2010 کاردەکات. ئۆفیســی 
ســه ره كیی له  كه لاره  و له  هەریەکە لە قه زاكانى كفری و خانەقین 

هۆبه ى هه یه .
له م راپۆرته دا تیشكده خه ینه ســه ر كارو چالاكییه كانى نوسینگه كه  

و ئه و ئاله نگاریی و كێشانه ى روبه ڕویان ده بێته وه .

11. ناساندنی نوسینگەی مافی مرۆڤی گەرمیان. ناساندنی نوسینگەی مافی مرۆڤی گەرمیان

نوســینگەی مافــی مرۆڤــی گەرمیــان لــە ســاڵی 2001 بەنــاوی 
بەڕێوبەرایەتی مافی مرۆڤی گەرمیان دامەزراوە، پاشــان لە ساڵی 
2003 بوە بە بەڕێوبەرایەتی مافی مرۆڤ و ئاوارە و ئەنفال تا ساڵی 
2010 وەکو بەڕێوبەرایەتی بوە، لە ساڵی 2010 دوای پەسەندکردنی 
یاسای دەستەی مافی مرۆڤ کە یاسای ژمارە )4(ـی ساڵی 2010 
دەرکرا، وەزارەتی مافی مرۆڤ هەڵدەوەشــێنرێتەوە و دەکرێت بە 
دەســتەی سەربەخۆی مافی مرۆڤ، ســەرجەم بەڕێوبەرایەتیەکان 
دەکرێن بە نوســینگە. نوسینگەی مافی مرۆڤی گەرمیان دو هۆبە 
لە خۆدەگرێت له  کفری و خانەقین. هەروەک خودی نوسینگەکەش 

خــۆی لە 8 هۆبەدا دەبینێتەوە )ژمێریاریی، وردبینی، کارگێڕیی، 
خۆیەتی، یاســا و ســکاڵا، گرتوخانەکان، پاراســتنی مافی مناڵ، 

چاودێری و دۆکۆمێنتکردن(.
ژمــارەی تێکڕای فەرمانبەرانی نوســینگەی مافی مرۆڤی گەرمیان 
)19( فەرمانبــەرە )8( فەرمانبــەر لــە نوســینگەی مافی مرۆڤی 
گەرمیانــن، )4( فەرمانبەرهۆبــەی مافــی مرۆڤــی کفــری و )7( 
فەرمانبــەر له  هۆبــەی مافی مرۆڤــی خانەقینه . کاری ســەرەکی 
نوسینگەی مافی مرۆڤی گەرمیان وەرگرتنی سکاڵا و به دواداچونه  

بۆیان.

22. کارەکانی نوسینگەی مافی مرۆڤی گەرمیان. کارەکانی نوسینگەی مافی مرۆڤی گەرمیان

بەپێی یاســای دەستەی سەربەخۆی مافی مرۆڤ، کاری سەرەکی 
نوســینگەکانی مافــی مــرۆڤ وەرگرتنــی ســکاڵای هاوڵاتیانە کە 

پەیوەندنی بەمافی گشتییەوە هەبێت.
حەیــدەر فــازڵ، بەڕێوبەری نوســینگەی مافی مرۆڤــی گەرمیان، 
دەڵێــت: کاری ســەرەکی ئێمە وەکو نوســینگەکانی مافی مرۆڤ  
بەپێــی یاســای دەســتەی ســەربەخۆی مافی مــرۆڤ، وەرگرتنی 
ســکاڵایە، سیستەمی ســکاڵا بە ئەلکترۆنی کراوە بۆ تۆمارکردنی 
داتا و زانیاری کەســی ســکاڵاکار، بەڕەزامەندی خۆی ئەو داتا و 
زانیارییانە وەردەگرین لەیەک سیســتەمدا لە دەستەی سەربەخۆی 

مافی مرۆڤ کۆدەکرێتەوە.
دەشــڵێت: بەشــێک لە وسکاڵایانەی کە دەبێت کاری جدی لەسەر 
بکەین ســکاڵایەکە ئەگەر دەزگایەکی گشتی مافی هاوڵاتی پێشێل 
بــکات، دەبێت بەدواداچونی بۆ بکەین بەدوای راســتی بابەتەکەدا 
بگەڕێین، وەکە لێکۆڵینەوەی ســەرەتای گەڕانە بەدوای راســتیدا، 
ئەگەر زانرا بەڵگەکان بەو شێوەیە ڕاست بێت، ئەبێت بە نوسراوێک 
ئاراستەی فەرمانگەی داواکاری گشتی گەرمیانی بکەین، بۆ ئەوەی 

وەکو سکاڵایەک لای ئەوان بجوڵێنرێت.
هێما بۆ ئەوە دەکات: زیاتر ئه و ســكاڵایانه ى لامان تۆما ده كرێن، 

سکاڵای راگیراوانە  کە سکاڵای ئەوە دەکەن کە  ئەشکەنجەدراون،  
بەهــۆی ئەوەی ئێمە چاودێری گرتوخانەکان دەکەین، بەدواداچون 
دەکەیــن و پرســیار و داتــای خۆمان هەیە بۆ ئەشــکەنجە، بەڵام 
کەمتریــن بەڵگەیــان هەیــە کە بیســەلمێنێت ئەشــکەنجە دراون، 
ئاســەواری ئەشــکەنجەیان پێــوە دیــار نییــە، بەدوای شــایەتدا 
دەگەرێین بەڵام ناگەین بە ئەنجام، کە بەڵگەی تەواومان دەســت 
بکەوێت کە لە بنکەى پۆلیس یان ئاســایش کەســەکە ئەشکەنجە 

دراوە.
له بــاره ى دۆخــی ئه شــكه نجه دانى راگیراوانه وه ، باســی لەوەکرد: 
ناتوانیــن بڵێین ئەشــکەنجە نییە، زۆرجــار دەچینە گرتوخانەکان 
کەســێک نابینی ئاســەواری ئەشــکەنجەی پێــوە دیاربێت، بەڵام 
ئیدعــای هەیــە و دەڵێت ئەشــکەنجە دراوم، ناگەینــە ئەنجام کە 

بڵێین لە 100% ئەشکەنجەدان هه بوە. 
باســی لەوەشــکرد: بەشــێک لەو کەســانەی ئەم جۆرە ســکاڵایە 
دەکــەن نزیک دەبنەوە لەوەی تاوانەکەیان بەســەردا بســەپێنرێت 
کە ئەنجامیان داوە، بۆ ئەوەیە ببێتە هۆی ئەوەی ســزاکەیان کەم 
بکرێتەوە، هه ربۆیه  زۆرجار پەنا دەبەنە بەر ئەمجۆرە ســکاڵایە و 

دەڵێن ئەشکەنجە دراوین.

پێشه كى:پێشه كى:

ا. وەرگرتنی سکاڵا

نوســینگەی مافی مرۆڤی گەرمیان بــە هەماهەنگی بەڕێوبەرایەتی 
پــەروەردەی کــەلار و کفــری، بەدواداچون بۆ رەوشــی پەروەردە 

دەکات.
حەیــدەر فــازڵ، بەڕێوبەری نوســینگەی مافی مرۆڤــی گەرمیان، 
دەڵێت: بەشێک لە کارەکانمان کە رۆژانە بە دواداچونی بۆ دەکەین، 
په یوه ســته  به  کەرتی پەروەردەوه ، هەرچەندە لە ئێستادا دەوامی 
خوێندنــگاکان نییــە، زۆرجار بە دواداچون بۆ رەوشــی پەروەردە 
دەکەیــن و هەماهەنگییه کــی باشــمان هەیە لە گــەڵ پەروەردەی 
کەلار و کفری بۆ پێشکەشکردن سیمینار لە سەرجەم ناوەندەکانی 

خوێندن.
هێماش بۆ ئەوە دەکات: لەگەڵ مامۆستایان و توێژەران بەتایبەتی 

دانیشتنمان هەبوە و رێنماییمان پێداون.

زۆرتــر چالاكیه كانیــان لــه م بــواره ، ئه نجامدانــى ســیمیناره  بــۆ 
فێرخوازان.

ســه ڵاح محه مه د، لێپرســراوى هۆبەی مافی مرۆڤی کفری، دەڵێت: 
لــە کاتــی وەرزی خوێندنــدا خــول و ســیمیناری هۆشــیاریی بۆ 

ناوەندەکانی خوێندن ئەنجام دەدەین.
فه رمانگه كه  پلانی وه هایه  بۆ ســاڵی داهاتو سیمیناره كانیان زیاتر 
بكه ن، حه یده ر فازڵ له مباره وه  وتى: لە پلانماندایە ئەمساڵ لە هەمو 
قوتابخانەکانی ئەم شــارە 2 بۆ 3 ســیمینار پێشکەش بکەین، لە 
بارەی بابەتەکانی وەکو: خراپ بەکارهێنانی ئامێرەکانی پەیوەندی 
کە بابەتی ســەرەکییە، هەروەها مافی قوتابی و بنه ماكانى مافی 

مرۆڤ.

ب. کەرتی پەروەردە

لەکاتــی دروســتبونی هــەر کێشــەیەک لــە کەرتی تەندروســتی، 
لیژنەیەکی نوســینگەی مافــی مرۆڤی گەرمیان ســەردانی کەرتی 
تەندروســتی دەکات، بــۆ  بەدواداچــون و ئاگەداربــون لە لایەنی 

کەمتەرخەم.
حەیدەر فازڵ، بەڕێوبەری نوسینگەی مافی مرۆڤی گەرمیان وتى: 

له كاتــى هه ر كێشــه یه كدا ئێمە ســەردانمانکردوه  و بــە راپۆرتێک 
ئەیدەینە دەســتەی ســەربەخۆی مافی مرۆڤ، بــۆ ئەوەی لایەنی 
پەیوەندیداری لێ ئاگەداربکاتەوە کە کەمتەرخەمی لە چ بەشــێک 

و کەسێکدا هەبوە. 

ت. کەرتی تەندروستی

ئاماری کار و چالاکی ساڵی 2023

ئەرکێکــی دیکــەى نوســینگەی مافــی مرۆڤــى گه رمیــان پێــی 
هه ڵده ســتێت، بەدواداچونكردنــه  بۆ کەرتی تایبەت به مه به ســتى 

ئاگەداربون لە دۆخی کرێکاران و پێدانی مافەکانیان.
حەیــدەر فــازڵ، بەڕێوبەری نوســینگەی مافی مرۆڤــی گەرمیان، 
دەڵێت: لە دەســەڵاتماندا هەیە بە دواداچون بۆ کەرتی تایبەتیش 
بکەین بۆ ئاگەداربون لە دۆخی کرێکاران بەتایبەتی ئەو کرێکارانەی 

لــە کۆمپانیــا و کارگەکاندا کاردەکەن، ئاگــەداری ئەوە ده بین کە 
ئایــا بەپێــی پێویســت مافەکانیــان پێدەدرێت و بەپێی یاســای 
کار گرێبەســتیان هەیــە، هه روه ها ئایا موچەکانیــان بە پێی ئەو 
گرێبەســتەی کراوە پێیان دەدرێت؟ چونکە هەندێک شوێن بەپێی 
ئەو گرێبەستەی کراوە بۆ موچەکانیان بەوشێوەیە پێیان نادەن.

ج. کەرتی تایبەت

دەســتەی ســەربەخۆ مافی مرۆڤ ســاڵانە لە رێگەی راپۆرتێکەوە 
هەڵســەنگاندن بــۆ رەوشــی مافــی مــرۆڤ دەکات لــە هەرێمــی 
کوردستان، هەریەکە لە نوسینگەکان شەش مانگ جارێک راپۆرتی 

پێشێلکارییەکانی مافی مرۆڤ ئاراستەی دەستە دەکەن.
حەیدەرفازڵ، بەڕێوبەری نوسینگەی مافی مرۆڤی گەرمیان، دەڵێت: 
ساڵانە دەستەی مافی مرۆڤ بەگشتی هەڵسەنگاندنێک دەکات بۆ 
رەوشی مافی مرۆڤ، نوسینگەکان لە سنوری خۆمان شەش مانگ 
جارێک لەســەر پێشــلکارییەکانی مافی مرۆڤ ڕاپۆرتێک دەدەینە 
دەســتەی مافی مرۆڤ لەســەر هەمو سێكتەرەکان کە نزیکەی 14 
سێكتەر دەگرێتەوە، بەگشتی باسی بچوکترین پێشێلکاری دەکەین 
کە رویدابێت و ئاماژەی پێدەکەین و لەوێ تۆماری دەکه ین، شەش 

مانگی دوەمیش راپۆرتی کۆتایی دەنوسین.
دەشــڵێت: راپۆرتــی ســێ مانگەمان هەیە ســەبارەت بە بەشــی 

پاراســتنی مناڵ کە ئەمە یەکێکە لەو بەشــانەی کە تازە دروست 
بــوە و دەســتەی مافی مرۆڤ بە هــاوکاری رێکخراوی یونســێف 
پێكیانهێناوه  و سێ مانگ جارێک لەسەر پێشێلکارییەکان بەرامبەر 

بە رەوشی مافه كانى مناڵ بەگشتی راپۆرتمان هەیە.
هێما بۆ ئەوەشــدەکات: سەبارەت بە رەوشــی سکاڵا، راپۆرتێکی 
دیکەمان هەیە لە بارەی پێشــێلکارییەکانی مافی مرۆڤ کە ســێ 
مانگ جارێک ئاماده ى ده كه ین و دەیدەینە دەستەی مافی مرۆڤ، 
هەمو ئەمانە لەدەســتەی مافی مرۆڤ کۆدەکرێتەوە و ســاڵانە به  
راپۆرتێکی تێروته سه ل دەردەچێت و دۆخی مافی مرۆڤی به گشتى 

تێدا باسدەکرێت.
وتیشــی: ئێمــە هەڵســەنگاندنی ئەوەمان کرد ئەمســاڵ گەرمیان 
دۆخێکــی خراپی بڕی لەم شــەش مانگەی یەکەمدا، به تایبه تى لە 

روی مادەی هۆشبەرەوە، ئه مانه ش جێگای مەترسین.

پ. ئامادەکردنی راپۆرتی هەڵسەنگاندنی رەوشی مافەکانی مرۆڤ

ئاماری پرسی کارلەسەرکراو )شەش مانگی یەکەمی ساڵی 2024(

بــۆ ئاگەداربــون لە دۆخی منــاڵان و بەتایبەتی مناڵانی ئیشــەری 
سەرشــەقام، نوسینگەی مافی مرۆڤی گەرمیان هۆبەیەکی تایبەت 

به  مناڵانی هه یه  و لیژنەیەکی بەداواچونیشان هەیە.
ئیدریس حەمەکەریم، لێپرسراوی هۆبەی مناڵان، دەڵێت: ئێمە جگە 
لــەوەی هۆبەیەکمان هەیە تایبەت بە مناڵان، لە دوو لیژنەیه شــدا 
بەشــدارین كه  لیژنەیەکیان لەگەڵ ئیــدارەی گەرمیانه  و لیژنەیەک 
لەگەڵ بەڕێوبەرایەتی گشتى چاودێریی و گه شه پێدانى كۆمه ڵایه تى 

گه رمیان و كاره كانیان تایبه ته  به  چاودێریی مناڵان.
دەشــڵێت: دو جــۆر کاردەکەیــن، کاری یەکێــک لــە لیژنەکانمان 

زۆر تەرکیزی لەســەر مناڵانی ئیشــکەری سەر شــەقامە، کارێکی 
تریشــمان گشتگیر ترە بۆ مناڵان لە ئاست و شوێنەکانی دیکەدا، 
لیژنەیەکمــان بە بەردەوامی دەرچونیان هەیە بۆ کۆکردنەوەی داتا 

و فۆرممان هەیە بۆ پڕکردنەوەی داتا و زانیاری مناڵان.
هێما بۆ ئەوەشــدەکات: ئەو ئامارانەی کۆیدەکەینەوە دەیکەین بە 

راپۆرت و لایەنە پەیوەندیدارەکان کاری لەسەر دەکەن.
باس لەوەشــدەکات: لە پلانماندایە هەنگاو بۆ شوێنەکانی دیکەش 
بنێیــن، وەک: کافتریا و چێشــتخانەکان، چونکە لەو شــوێنانەش 

مناڵ هەن.

چ. چاودێریی دۆخی مناڵان

ئاماری رەوشی مناڵان لە گەرمیان )سێ مانگی یەکەمی ساڵی 2024(

ئاماری رەوشی مناڵان لە گەرمیان )سێ مانگی دوەمی 2024(

یەکێک لەو شوێنانەی نوسینگەی مافی مرۆڤ بەردەوام سەردانی 
دەکات گرتوخانەکانــە، بــۆ ئاگەداربــون لە هەر پێشــێلکارییەکی 

مافی مرۆڤ بەرامبەر بە راگیراوان.
حەیدەرفــازڵ، بەڕێوبــەری نوســینگەی مافــی مرۆڤــی گەرمیان، 
دەڵێــت: ســەردانییەکانمان بەگشــتی لە ئێســتادا بــەردەوام بۆ 
بنکەکانی پۆلیس و ئەو شــوێنانەیە کە زیاتر هەست بکەین مافی 
کەســیی تیادا پێشــێل دەکرێــت، بەتایبەتی لەکاتــی لێکۆڵینەوە 
و دەســتگیرکردنی تۆمەتبارانــدا، دەچیــن ســەردانیان دەکەین و 

رێنماییان پێدەدەین ئەوانیش هاوکارمانن.
دەشــڵێت: هەروەها ســەردانی گرتوخانەکانــی گەرمیان دەکەین، 
هەریەکە لە گرتوخانەکانی بەشــی گرتن و گواســتنەوەی گەرمیان 
و گرتوخانــەی بەڕێوبەرایەتی ئاسایشــی گەرمیان، هەندێکجاریش 
بەپێــی پێویســتی داواکاری بەندکــراوان هەبێــت کــە داوابکــەن 

سەردانیان بکەین، چونکە ژمارەمان لەلایانە داوادەکەن سەردانیان 
بکەین.

هاوکات دلێر رەحیم، لێپرســراوی بەشی یاسایی و گرتوخانەکان، 
دەڵێــت: هەفتــە یان دو هه فتــه  جارێک ســەردانی گرتوخانەکان 
دەکەیــن بــۆ ئاگەداربــون و لێکۆڵینەوەکــردن لــە نانخــواردن و 
تەندروســتی راگیــراوان و مامەڵــەی پۆلیــس و ئاســایش له گه ڵ 

بەندکراوان و ئه گه رى بونى ئه شكه نجه . 
دەشــڵێت: تەنها کاتێک ئێمــە تەداخول دەکەین کە پەیوەندی بە 
مافی گشــتییەوە هەبێت، ئەگەر لێدان و ئەشــکەنجە هەبێت لەم 
جۆرە حاڵەتانەدا ئێمە نوسراو بۆ داواکاری گشتی دەکەین، ئەرکی 
ئێمەیــە لێکۆڵینەوە بکەین لە هەر کەمتەرخەمییەک کە هەبێت لە 

ناو گرتوخانەکاندا.

ح. سەردانی بنکەی پۆلیس و گرتوخانەکان 

بەشی دوەم: گرفتەکانی نوسینگەی مافی مرۆڤی گەرمیان

11. گرفتی كه میی فه رمانبه ر. گرفتی كه میی فه رمانبه ر

کەمــی میلاکــى فه رمانبــه ر یەکێکــه  لە گرفتــە ســەرەکییەکانی 
نوسینگەی مافی مرۆڤی گەرمیان و کێشەی بۆ کارەکانیان دروست 

کردوە، بەم هۆیەوە نەیانتوانیوە هەمو بەشەکانیان پڕبکەنەوە.
حەیدەرفــازڵ، بەڕێوبــەری نوســینگەی مافــی مرۆڤــی گەرمیان، 
دەڵێت: وەکو نوســینگەی مافی مرۆڤــی گەرمیان جگە لەخۆم 7 
فەرمانبەرم هەیە، یەکێکیان پاســەوانە پاســەوانەکەم هێناوەتەوە 
بــۆ بەش بەهۆی کەمی کارمەند بۆ ئەوەی ســودی لێببینین، لەو 
نۆ بەشــە ســەرەکییەی کە هەمانە توانیومە تەنها شــەش بەشی 
پڕبکەمــەوە، ئەمەش تەنها وەکو بەرپرســی بــەش فەرمانبەریان 
نییە. لە ساڵی 2013ـــوه  هیچ کەسێکمان بۆ دانەمەزراوە، لەگەڵ 
ئەوەشــدا گواســتنەوە و خانەنشــین هەبــوە و 4 فەرمانبەرمــان 

خانەنشین بون و جێگایان پڕنەکراوەتەوە.
دەشــڵێت: بۆ بچوکترین کێشە دەبێت دوکەسی بۆ رابسپێریت بۆ 
ئەوەی چارەســەری بکەین، بەڵام من ئەبێت خۆم و فەرمانبەرێک  

بڕۆم چارەسەری بکەین، ئەمەش زۆر کێشەیە بۆمان.
هێمــا بــۆ ئەوەشــدەکات: لــە میلاکدا شــۆفێرمان نییــە، بەپێی 
یاســا هیــچ فەرمانبەرێک بۆی نییە ئۆتۆمبیل لــێ بخوڕێت، ئەمە 
بەرپرسیاریەتییە، بەڵام رۆژانە هەمومان ئەو سەرپێچییە دەکەین.
هاوکات ئیدریس حەمەکەریم، لێپرســراوی هۆبەی پاراستنی مافی 
منــاڵ، دەڵێت: یەک کارمەندم بەردەســت نییــە تەنها خۆمم، لە 
کاتێکــدا بۆ کارەکەی من دەبێــت بەلایەنی کەمەوە 3 کارمەندمان 

هەبێت جگە لە بەرپرسی هۆبە، ئەمە گرفتی بۆ دروستکردوین.
لە بەرامبەریشــدا ئیبراهیم محه مه د، لێپرسراوی هۆبەی راگەیاندن 
و ژمێریاریــی، دەڵێــت: نەبونی فەرمانبەری ژمێریار کێشــەیە بۆ 
کارەکانمان، پێویســتمان بە 5 فەرمانبــەرە بۆ هۆبەکەمان، بەڵام 

سەرجەم کارەکان لە ئەستۆی خۆمە.
دەشــڵێت: فەرمانبــەر مۆڵەتی هەیــە یان رۆژێک لــە هەفتەکەدا 
نایــەت بــۆ دەوام، بــەڵام من ئەوەشــم نییە، ئەمــەش گرفتی بۆ 

دروستکردوین.
هاوکات دلێر رەحیم، لێپرسراوی هۆبەی یاسا و گرتوخانە، دەڵێت: 
بۆ ئەوەی کارەکانمان بەباشــی بەڕێوەبچێت، پێویستمان بە 6 بۆ 
7 فەرمانبــەرە، بۆ ئەوەی هەریەکــە و کارێک بکات، بۆ هەریەکە 
لەکارەکانی: وەرگرتنی ســکاڵا، گرتوخانەکان، ئاسایش و پۆلیس، 

رۆشتن بەشوێن سكاڵا.
لــە بەرامبەردا حەیدەرفازڵ، بەڕێوبەری نوســینگەی مافی مرۆڤی 
گەرمیــان، دەڵێــت: کاتێــک ســەردانی گرتوخانە دەکەیــن لیژنە 
دەنێریــن، لیژنە دەبێت ســێ کــەس بچن و خۆمی تیــادا نەبێت، 

بەڵام بەهۆی کەمی فەرمانبەرەوە خۆم لەگەڵیان دەچم.
دەشڵێت: کەمی میلاک وایکردوە ناتوانم لیژنەکانم ته واو بکەم.

هاوکات ســه ڵاح محه مه د، لێپرســراوى هۆبەی مافی مرۆڤی کفری، 
دەڵێت: کێشــەی سەرەکیمان نەبونی میلاکە، کە فەرمانبەرێکمان 
گواســتنەوە یــان خانەنشــین دەبێــت یــان لــە دەوام دادەبڕێت 
شــوێنەکەی پــڕ ناکرێتــەوە، 4 فەرمانبەریــن یەکێکیــان مۆڵەتی 

دایکایەتی و یەکێکی تریان مۆڵەتی خوێندنی هەیە.
دەشــڵێت: لــەم جۆرە حاڵەتانــەدا گرفتمان بۆ دروســت دەبێت، 
چونکــە هۆبەیــەک بە دو کــەس بەڕێوە ناچێت، ئەمە ســەرەڕای 
ئــەوەی گرفتــی نەبونــی کادری کارامەمــان هەیــە کە پێویســتە 
شــارەزایی هەبێــت لە ئه نجامدان و بەڕێوەبردنــی خول و راهێنان 
و ســیمینار، چەندینجــار داوای زیادکردنی میلاکمان کردوە، بەڵام 

وەڵام نەدراوینەتەوە.
کەمی فەرمانبەر لەنوســینگەی مافی مرۆڤــی گەرمیان، وایکردوە 
بەرپرســی هۆبەیەک ئەرکی هۆبەیەکی دیکەی پێ بسپێردرێت، بۆ 
پڕکردنەوەی ئەو بۆشاییانەی هەیە داوای فەرمانبەریان لە هۆبەی 

مافی مرۆڤی خانەقینیش کردوە.
حەیــدەر فــازڵ، بەڕێوبەری نوســینگەی مافی مرۆڤــی گەرمیان، 
دەڵێت: بەهۆی نەبونی فەرمانبەری پێویست، بەرپرسی هۆبەیەک 
ئەرکی هۆبەیەکی دیکەشــمان پێ سپاردوە، بەرپرسی هۆبە %15 
دەرماڵــه ی هه یه ، بــەڵام هیچیان بۆ خەرج ناکرێــت لەبەر ئەوەی 
هۆبه كه  فەرمانبەری پێویســتی نییە، ته نانــه ت بە پێی پەیکەری 

رێکخستن، ئەبێت )32( فەرمانبەرمان هەبێت.
دەشــڵێت: بــۆ پڕکردنــەوەی ئەو بۆشــاییانەی بە هــۆی نەبونی 
فەرمانبــەرەوە هەیە، داوام کردوە ســود لــە فەرمانبەرانی هۆبەی 
مافــی مرۆڤــی خانەقیــن وەربگریــن و راژەکەیان بهێننــە کەلار، 
ئۆتۆمبێلکیــان بۆ ئەو مەبەســتە بۆ دابین بکرێــت، چونکە لەوێ 

ناتوانن کاربکەن، ئەوەشمان بۆ نەکرا.
لە بەرامبەریشــدا، ئەمەل فوئاد، لێپرســراوى هۆبەی مافی مرۆڤی 
خانەقیــن، دەڵێــت: کێشــەی ئەوەمــان هەیــە بــەردەوام داوای 
فەرمانبەرمان لێدەکرێت بۆ نوسینگەی مافی مرۆڤی کەلار، ئێستا 
6 فەرمانبەریــن، فه رمانبه رێكمان مۆڵەتی خوێندنی هەیە، خۆمان 

گرفتی میلاکمان هەیە و فەرمانبەرمان کەمە.
دەشــڵێت: بۆ ئــەو داواکارییــەی لێمانکــرا، کارمەندێکمان راژەی 
گواســتەوە کەلار، بەڵام بەهــۆی خەرجنەکردنی کرێی هاتوچۆوە، 

گەڕایەوە خانەقین.



گرفتــی بینا یەکێکــە لەو گرفتانــەی بەرۆکی زۆربــەی فەرمانگە 
حکومییەکانــی گەرمیانــی گرتوەتەوە، یەکێک لــەو فەرمانگانەش 
نوسینگەی مافی مرۆڤی گەرمیانە، کە بەهۆی نەبونی فەرمانگەی 

تایبەت بەخۆیان لە بینای فەرمانگەیەکی دیکەدان.
حەیــدەر فــازڵ، بەڕێوبەری نوســینگەی مافی مرۆڤــی گەرمیان، 
دەڵێت: ماوەی 8 ساڵە لە بینای بەڕێوبەرایەتی گشتى چاودێریی 
و گەشەپێدانی کۆمەڵایەتی گەرمیانین، چەندینجار پێویستیان بەو 
جێگایە بوە کە تیایداین، بەڵام بە حوکمی ئەوەی بینویانە ئێمەش 
ســەرقاڵی کاروبار و بەدواداچونین لەباره ى رەوشــی مافی مرۆڤ 
و نزیکییــه ك لە کارەکانماندا هەبوە، داوامان کردوە بمانبەخشــن 
بۆماوەیەکــی دیکەش بمێنینەوە، نەرمییــان نواندوە بۆ ماوەیەکی 
دیاریکراو لێرە بمێنینەوە، ئەمە یەکێکە لەو گرفتانەی کە وایکردوە 

لــە بری ئەوەی ســەرقاڵی بــە دواداچونبین، بەڵام ســەرقاڵی بە 
دواداچونی ئەوەین بینایەک بۆ خۆمان دابین بکەین.

دەشڵێت: داوای بینامان کردوە پێمان وتراوە بینایەکی باش بەکرێ 
بگریــن و ڕەزامەندیمــان وەرگرت توانیمان بینایەک بەکرێ بگرین، 
بەڵام گرفتی دارایمان بۆ دروســت بو بەهۆی ئەوەی حســاباتمان 
مەرکەزییــە، هەر خەرجییەکمان هەبێــت لە رێگەی چەکێکەوە لە 
گەنجینە بۆمان دەکرێت و لە بانک خەرج دەکرێت، ئەبێت چەکێک 
بــە ناوی خاوەن خانــو بکەین لەبانک کرێکــەی وەربگرێت، بەڵام 
بەهــۆی کەمی پارە لە بانکدا ئــەو چەکانە دوادەکەوێت و خاوەن 
خانــوش مانگ و دو مانگ چاوەڕێ ناکات، بۆیه  نەمانتوانی بچینە 

خانوی کرێ.

7

لە بری ئەوەی سەرقاڵی بە دواداچون بین بۆ 
پێشێلکارییەکان، سەرقاڵی بە دواداچونیین بۆ 

دابینکردنی بینایەک بۆ خۆمان

«

»

22. گرفتی بینا. گرفتی بینا

یەکێکــی دیکــە لەو گرفتانــەی دەکەوێتــە دەرەوەی دەســەڵاتی 
نوســینگەی مافی مرۆڤــی گەرمیان، دواکەوتنی پێشــینەیه  و بە 

گرفتی دواکەوتنی کارەکانیان دەزانن.
حەیــدەر فــازڵ، بەڕێوبەری نوســینگەی مافی مرۆڤــی گەرمیان، 
دەڵێت: بۆ پێشینەی مانگانەمان ئەبێت سەردانی گەنجینە بکەین 
تاتــەواو دەبێــت، بــە هۆی ئەوەی کە راســتەوخۆ لــەلای خۆمان 
نییــە، گرفتمــان بۆ دروســت دەبێــت، دەکەوێتە ژێــر کۆمەڵێک 
چاودێری وردەوە، تەواوبونی مامه ڵه كان ماوەیەکی ئەوێت، پاشان 
دەکرێت بە چەک، دەبێت سەرەیەکی بۆ تۆمار بکەین لە بانک بۆ 
وەرگرتنی رەزامەندیی بانکی ناوەندی ســلێمانی، بەلایەنی کەمەوە 

چەکێکی پێشــینە مانگێــک دەخایەنێت، ئەمە وایکردوە دواکەوتن 
لە کارەکانمان دروست بکات.

دەشڵێت: کۆمەڵێک کاروچالاکیمان هەیە وەکو: چاپ و بڵاوکردنەوە 
و ئەنجامدانی وۆرکشــۆپ و سیمینار، ئەمانە خەرجی دەوێت، ئەم 

گرفتە وایکردوە نەتوانین چالاکییەکانمان وەکو پێویست بکەین.
هێما بۆ ئەوەشدەکات: پێشینەیەکی باشمان هەیە بۆ خەرجییەکانی 
نوســینگە و هــەردو هۆبــەی کفــری و خانەقین، بــەڵام گرفتمان 
لــە وەرگرتنــی هەیە، ســاڵی 2023 لەکۆی 12 پێشــینە تەنها 6 
پێشــینەمان وەرگرتــوە، دواکەوتنــی وایکردوە نەتوانین ســود لە 

هەمو پێشینەکان وەربگرین.

33. گرفتی پێشینە. گرفتی پێشینە

هۆبەکانــی ســەر بە نوســینگەی مافــی مرۆڤی گەرمیــان نەبونی 
دەســەڵاتیان لە روی ســەربەخۆی ئیداریی و داراییەوە بە گرفتی  

بەردەم کارەکانیان دادەنێن.
ئەمــەل فوئاد، بەڕێوبەری هۆبەی مافی مرۆڤی خانەقین، دەڵێت: 
دەســەڵاتی ســەربەخۆمان لــە روی ئیداریــی و ژمێریارییەوە نیە، 
من کە لێپرســراوی هۆبەم دەســەڵاتی ئەوەم نییە دو رۆژ مۆڵەتی 

فەرمانبەرەکەم بدەم، ئەبێت بۆ پشتگیریی بینێرم بۆ کەلار.
دەشڵێت: نەبونی دەسەڵات گرفتی بۆ ئیشوکارەکانمان دروستکردوە 
لەگــەڵ رێکخراوەکان، ئەگەر حســاباتی خۆمــان هەبێت جیاوازە، 
چەند ســاڵێکە داوای  ئەوەمان کردوە جیابکرێینەوە و ســەربەخۆ 
بین و وەکو نوســینگەیەک مامەڵەمان لەگەڵ بکرێت، نوســینگەی 
مافــی مرۆڤی گەرمیان لەمــڕوەوە گرفتیان نییــە و پەیوەندی بە 

وەزارەتەوە هەیە.
هێما بۆ ئەوەشــدەکات: لــە دوای روداوه كانى 16ـــى ئۆکتۆبەری 
2017ـــوه  سنوری دەسەڵاتی کارکردنمان کەم بوه تەوە و ناتوانین 

وەکو پێشو زۆر کاربکەین.
هاوکات ســه ڵاح محه مه د، لێپرســراوى هۆبەی مافی مرۆڤی کفری، 
دەڵێــت: هــەر قەزایــەک دەبێــت په یوه ســت بێــت به  دەســتەی 
سەربەخۆی مافی مرۆڤەوە، بەڵام ئێمە په یوه ستین به  نوسینگەی 

مافی مرۆڤی کەلار )گه رمیان(ـەوە.
دەشــڵێت: ئەمە وایکــردوە لە روی کارگێڕیــی و داراییەوە گرفت 

دروســت ببێت، ئەگــەر ئەگەر دەســەڵاتی ســەربەخۆمان هەبێت 
دەتوانیــن بەشــێوەیەکی فراوانتر کار بکەین، نەبونی دەســەڵاتی 
ســەربەخۆ لــە روی داراییــەوە گرفتــی ئەوەی بۆ دروســتکردوین 
بمانەوێــت پرۆژەیــەک یان چالاکییەک ئەنجام بدەین، راســتەوخۆ 
دەســەڵات و ئیمکانیەتمان بەردەســت نیە، لە روی کارگێڕیشەوە 

بەهەمان شێوە.
لەبەرامبەریشدا حەیدەر فازڵ، بەڕێوبەری نوسینگەی مافی مرۆڤی 
گەرمیــان، دەڵێــت: داوام لە دەســتەی ســەربەخۆی مافی مرۆڤ 
کــردوە کە ئەم هۆبانە ســەربەخۆیی خۆیــان پێبدرێت کە بتوانن 
رەوشــی هۆبەکانیان لە روی کارگێڕیــی و داراییەوە ئیدارە بدەن، 
چونکــە فەرمانبەرێکی ئەم هۆبانە بیەوێت بۆ کارێکی فەرمی بێتە 
کــەلار ئەبێت من فەرمانێک دەربکەم بــۆی بنێرم، بەهۆی ئەوەی 

له ڕوى ژمێریاریی و ئیدارییەوه  سەر بە ئێمه ن.
دەشــڵێت: بەپێی ئەو دەسەڵاتانەی هەمە داوامکردوە لە دەستەی 
ســەربەخۆی مافــی مرۆڤ بــە زیادکردنی چەنــد بڕگەیەک کە من 
دەســەڵات دابەزێنــم بــۆ بەرپرســی ئــەو هۆبانە بــۆ هەندێک لە 

ئیشوکارەکانیان، بەڵام نەکراوە.
هێمــا بۆ ئەوەشــدەکات: پێویســتمان بەزیادکردنی دەســەڵاتێکە  
کــە بەڕێوبەری نوســینگە بتوانێت دەســەڵات بۆ خــواروی خۆی 
دابەزێنێت، بۆ ئەوەی هۆبەی مافی مرۆڤی خانەقین و کفری چەند 

دەسەڵاتێکی ئیدارییان هەبێت.

44. گرفتی دەسەڵات. گرفتی دەسەڵات

٥٥. گرفتی سکاڵا. گرفتی سکاڵا

جوڵاندنی سکاڵا لە رێگەی فەرمانگەی داواکاری گشتییەوە، گرفتی 
بۆ نوســینگەی مافی مرۆڤی گەرمیان دروســتکردوە، وەکو خۆیان 

باسی لێوەدەکەن کاری ئەوانی قورسترکردوە.
حەیــدەر فــازڵ، بەڕێوبەری نوســینگەی مافی مرۆڤــی گەرمیان، 
دەڵێت: پەیوەندییەکی باشــمان هەیە لەگەڵ فەرمانگەی داواکاری 
گشــتی، ئەو ســکاڵایانەی کە لایەنێکی مافی گشــتی بێت دەبێت 
لەڕێگەی ئەوانەوە بجوڵێنرێت، ئەمە گرفتی بۆ ئێمە دروستکردوە، 
لەیاسای دەستەی سەربەخۆی مافی مرۆڤ ئەبێت هەمو سکاڵایەک 
لە رێگەی فەرمانگەی داواکاری گشتییەوە چارەسەر بکرێت، ئەمە 
له  یه ككاتدا دەبێتە هۆی قورســکردنی کاری ئێمە و ئەو کەسەش 

کە رودەکاتە لامان بۆ تۆمارکردنی سکاڵا.
دەشــڵێت: ئــه و كه ســه  لە جیاتی ئــەوەی بێتــە لای ئێمە، خۆی 
دەڕواتە فەرمانگەی داواکاری گشــتی و ســکاڵاکەی تۆماردەکات، 

یــان کەســێک لە جیاتی ئەوەی هەواڵێک بــە ئێمە بدات، دەڕواتە 
لای ئــەوان و هەواڵەکــە بە ئەوان دەدات و ئەوان بەدواداچونی بۆ 

دەکەن.
باســی لەوەشــکرد: بۆ ئەم گرفتــە داوامانکردوه  خۆمــان بتوانین 
بەشێکی تەواومان هەبێت، چونکە بەشی یاسا و سکاڵامان هەیە و 
ده بێت ئەم بەشە دەسەڵاتی ئەوەی هەبێت بتوانین بە دواداچونی 
جدی بۆ ســکاڵاکان بکات و راستەوخۆ سکاڵاکان ئاراستەی دادگا 
بــکات و بڕواتــە لێکۆڵینەوەوە لەوێ وەکو دۆســیەیەکی لێبێت و 

كاری لەسەر بکرێت.
هێما بۆ ئەوەشــدەکات: ئێمە وەکو پاشــکۆی داواکاری گشتیین، 
ئه مــه ش گرفتــی بــۆ دروســتکردوین و بــێ متمانەییەکــی زۆری 
دروستکردوە، چونکە زۆرجار دواکەوتن لە وەڵامدانەوە کێشەكاندا 

دروست دەبێت.

٦٦. گرفتی ئۆتۆمبیل. گرفتی ئۆتۆمبیل

گرفتــی ئۆتۆمبیــل یەکێکی دیکەیــە لەو گرفتانەی کــە فەرمانگە 
حکومییەکان بەدەســتییەوە دەناڵێنــن، یەکێک لەو فەرمانگانەش 

نوسینگەی مافی مرۆڤی گەرمیانە.
حەیــدەر فــازڵ، بەڕێوبەری نوســینگەی مافی مرۆڤــی گەرمیان، 
دەڵێــت: ئــەو ئۆتۆمبیلانەی نوســینگەكه مان هەیەتــی زۆر کۆنن 
و ئەرکــی بەکارهێنانیــان زۆر قورســە، خەرجییەکی زۆری ئەوێت 
هەروەها بزوێنەری گەورەیە و سوتەمەنی زۆری پێویستە، ئەمەش 

وایکردوە پێویستی بە خەرجییەکی زیاتر بێت، هەروەها تێکچونی 
زۆرە و بەردەوام ئەبێت خەریکی چاککردنەوەی بین.

دەشــڵێت: چەندینجار دەرخســتەمانکردوە داوامانکــردوە کە ئەم 
ئۆتۆمبیلانــە حکومەت وەری بگرێتــەوە، له به رامبه ردا ئۆتۆمبیلی 
ســادەمان بۆ دابین بکەن کە خەرخــی کەم بوێت، بتوانین رۆژانە 
کارەکانمانی پێ رابپەڕێنین، بەڵام تائێستا وەڵام نەدراوینەتەوە.

77. گرفتی ئیمتیازات و نەبونی هاندان. گرفتی ئیمتیازات و نەبونی هاندان

حەیدەر فازڵ، بەڕێوبەری نوسینگەی مافی مرۆڤی گەرمیان، دەڵێت: 
بەپێی یاســا دەستەی ســەربەخۆی مافی مرۆڤ لە ژێر چاودێریی 
دیوانــی چاودێــری داراییە و لــە روی کارگێڕییەوە دەگەڕێتەوە بۆ 
پەرلەمــان، بەڵام تائێســتا ئەو رێنماییانــەی ئەنجومەنی وەزیران 

دەریدەکات، بەسەر ئێمەشدا جێبەجێ دەکرێت.
دەشڵێت: ئێمە لەبنەڕەتدا وایە دەبێت فەرمانبەری پەرلەمان بین، 
ئــەو ئیمتیــازەی فەرمانبــەری پەرلەمان هەیەتی دەســتەی مافی 
مرۆڤیش دەبێت هەیبێت هاوشــێوەی دەســتەی دەستپاکی، به ڵام 

وانییه .
وتیشی: بەهۆی کەمی موچەکەیانەوە، هەمو فەرمانبەرەکانم داوای 

گواستنەوە دەکەن.

ســەرەڕای هاوتانەبونی موچەی فەرمانبەرانی دەستە سەربەخۆی 
مافی مرۆڤ هاوشــێوەی ئەو ئیمتیازاتانەی فەرمانبەری پەرلەمان 

هەیەتی، هیچ هاندانێكیشیان بۆ خه رج نەکراوە.
حەیدەر فــازڵ، دەڵێــت: داوامانکردوە تەنها ئــەو فەرمانبەرانەی 
ســەردانی گرتوخانە دەکەن هاندانیــان پێبدرێت، بە هۆی ئەوەی 

هەندێکجار روبەڕوی مەترسیی دەبنەوە.
دەشڵێت: نوسراومان تا ئەنجومەنی وەزیران رۆشتوە، ئەنجومەنی 
وەزیران پرســیاری لــە وەزارەتی دارايی کردوە کە ئایا دەســتەی 
مافی مرۆڤ کارمەندانیان مەترسی لەسەر ژیانیان هەیە بۆ ئه وه ى 
ئــەو پارەیه یــان بۆ خــەرج بکرێت، لــە وەڵامدا وەزارەتــی دارایی 

دەڵێت: ئێمە وەک چاودێریی کۆمەڵایەتی نین و بۆمان نەکرا.



یه كه م: ده ره نجامیه كه م: ده ره نجام

به شى سێیەم: ده ره نجام و راسپارده كان

1. نوســـینگه ى مافـــی مرۆڤـــی گه رمیـــان یه كێكـــه  لـــه و ده زگا فه رمیانـــه ى كه  په یوه ســـته  بـــه  چاودێری مافـــی مرۆڤ و 
مـــاوه ى 23 ســـاڵه  لـــه  ســـنوره كه دا له ژێـــر نـــاوی جیـــاوازدا كارده كات. ئـــه و كه  ســـه ر به  ده ســـته ى ســـه ربه خۆی مافی 
مرۆڤـــه  لـــه  هه رێـــم، بنكـــه ى ســـه ره كی له  كـــه لاره  و لـــه  خانه قیـــن و كفریش یه كـــی هۆبه یه كـــى هه یه  و تێكـــڕاش )19( 
فه رمانبـــه رى هه یـــه . كارى نوســـینگه كه  به دواداچونـــه  بـــۆ پێشـــێلكارییه كانى مافـــی مـــرۆڤ، چ لـــه  رێگـــه ى تۆماركردنى 

ســـكاڵاوه ، چ لـــه  له رێگـــه ى به دواداچونكردنـــى خۆیانه وه .

2. نوســـینگه كه  به دواداچـــون ده كات بـــۆ هه مـــو ئه و ســـكاڵایانه ى كـــه  هاوڵاتیـــان له لایان تۆمـــارى ده كـــه ن له كاتى بونى 
پێشـــێلكاریی دا، ئـــه م نوســـینگه یه ش به دواداچونـــى بـــۆ ده كات و ئه گـــه ر بابه ته كـــه  ببێـــت به  دۆســـیه ، ئـــه وا ره وانه ى 

داواكاری گشـــتى ده كات بـــۆ ئـــه وه ى ئه وان لـــه  روى یاســـاییه وه  بیجوڵێنن.

3. نوســـینگه كه  هه روه هـــا مانگانـــه  و وه رزانـــه  و ســـاڵانه ش راپۆرتى جۆراوجـــۆر له بـــاره ى پێشـــێلكارییه كان به رامبه ر به  
مافـــی مـــرۆڤ به  گشـــتى ئامـــاده  ده كات و بۆ ده ســـته ى ســـه ربه خۆی مافی مرۆڤـــى ده نێرێت.

4. یه كێكـــى تـــر لـــه  كاره كانـــى نوســـینگه كه ، ئه نجامدانـــى كـــۆڕ و كۆبونـــه وه  و ســـیمیناره ، به تایبه تـــى له ناوه نـــده  
په روه رده ییـــه كان، ئه ویـــش به مه به ســـتى شـــیكردنه وه ى بنه ماكانى مافی مـــرۆڤ و هاندانـــى هاوڵاتیان بـــۆ جێبه جێكردنى.

5. نوســـینگه ى مافـــی مرۆڤـــى گه رمیان كێشـــه ى زۆری هه یـــه ، كه  هه ندێكیـــان بونیادیـــی و هه ندێكى دیكه یـــان ته كنیكین، 
لـــه  نمونـــه ى كێشـــه  بونیادییـــه كان ئه وه یـــه  كه  ده ســـته كه  ده بێت ســـه ر بـــه  پارله مانـــى كوردســـتان بێت، بـــه ڵام وانیه ، 
هه روه هـــا شـــێوازی كاركردنى نوســـینگه كه  به شـــێوه یه كه  كـــه  خۆی ناتوانێت ســـكاڵا بجوڵێنێـــت و به دواداچونـــى بۆ بكات 
لـــه  روى یاســـاییه وه ، به ڵكـــو ده بێـــت بیـــدات بـــه  داواكاری گشـــتى، ئه مـــه ش واده كات رۆڵی ئـــه و زیاتر وه كـــو چاودێر و 

تۆماركـــه رى پێشـــێلكارییه كان ده ربكه وێت.

6. هه رچـــی كێشـــه ى ته كنیكییـــه ، ئـــه وا نوســـینگه كه  زۆر كێشـــه ى هه یـــه ، له  نمونـــه ى: نه بونـــى بینای شـــیاو و تایبه ت 
بـــه  خـــۆی، نه بونى ئۆتۆمبیـــل بۆ به دواداچونـــى كاروباره كان، كێشـــه ى ئیداریـــی و ژمێریاریـــی و ...هتد.

7. نوســـینگه كه  یه كێكـــى تـــر له  كێشـــه  دیاره كانى، كه مـــى فه رمانبه ره ، به شـــێوه یه ك بـــه  هه مویـــه وه  )19( فه رمانبه رى 
هه یـــه  كـــه  ته نهـــا 8 لـــه و كارمه ندانه  له  نوســـینگه ى ســـه ره كین له  كـــه لار و ئه وانى دیكه  لـــه  كفـــری و خانه قینن. ئه مه ش 
وایكـــردوه  كـــه  نوســـینگه كه  به هه مـــو كاروبـــاره كان رانـــه گات و ته نانـــه ت هه ندێـــك هۆبه یـــان هه یـــه  هـــه ر نه یانتوانیـــوه  

بكه ن. دروستى 

8. هۆبه كانـــى كفـــری و خانه قیـــن كێشـــه ى زۆریـــان هه یـــه ، كفـــری كـــه  )4( فه رمانبـــه رى هه یـــه ، دوانیان لـــه  مۆڵه تن 
وئێســـتا ته نهـــا بـــه  2 فه رمانبـــه ره وه  به ڕێوه ده چـــن. خانه قینیـــش كێشـــه ى ئـــه وه ى هه یـــه  كـــه  ســـنوره كه یان لـــه دواى 
روداوه كانـــى ئۆكتۆبـــه رى 2017ــــه وه  داموده زگاكانى هه رێمى كوردســـتان تیایانـــدا لاواز بوه  و ناتوانن رۆڵـــی ئه وتۆ بگێڕن.

9. خـــودى نوســـینگه كه  و هۆبه كانیشـــی، كێشـــه ى ده ســـه ڵات و رێگه پێدانـــی كارگێڕیـــی و داراییـــان هه یـــه ، به تایبـــه ت 
هۆبـــه كان كـــه  بـــۆ هه مو شـــتێكى ئاســـایی ده بێـــت بگه ڕێنـــه وه  بـــۆ نوســـینگه ی گه رمیان لـــه  كه لار.

10. كێشـــه ى داریـــی و خه رجنه كـــردن یان دره نـــگ خه رجكردنى پێشـــینه كان، یه كێكى دیكه یه  له  كێشـــه كانى نوســـینگه كه  
و كارى كردوه تـــه  ســـه ر كوالێتیی كاره كانیان.

11
دوه م: راسپارده كاندوه م: راسپارده كان

1. بونـــى ده زگایه كـــى فه رمیـــی بۆ چاودێریی ره وشـــى مافـــی مرۆڤ له  گه رمیـــان، پێویســـت و گرنگه ، چونكـــه  ئه م بواره  
روبـــه ڕوى زۆر پێشـــێلكاریی ده بێتـــه وه  و پێویســـت ده كات له لایـــه ن لایه نێكى فه رمییـــه وه  به دواداچونى بـــۆ بكرێت و تۆمار 
بكرێـــت و كارى له ســـه ر بكرێـــت. بـــه ڵام لـــه وه ش گرنگتـــر ئه وه یه  كـــه  ده زگاكـــه  گرنگیـــی پێبدرێت و رۆڵه كه ى شـــكڵی و 
ســـنوردار نه بێت و كاره كانیشـــی پیشـــه یی بـــن. یه كێك لـــه  بنه ماكانى پیشـــه یی بونـــى ده زگاكه ش ئه وه یه  كه  ده ســـته كه  
به گشـــتى ســـه ر بـــه  پارله مان بێت نـــه ك حكومه ت، بۆ ئـــه وه ى چاودێرێكى كارای حكومـــه ت بێت لـــه  روى به دواداچونكردن 

بـــۆ پێشـــێلكارییه كان كه  ره نگـــه  هه ندێكیان حكومـــه ت خۆی تیایدا به شـــدار بێت.

2. یه كێـــك لـــه و خاڵانـــه ى پێویســـته  به گرنگییـــه وه  كارى له ســـه ر بكرێت و دوبـــاره  داڕشـــتنه وه ى بۆ بكرێت، مه ســـه له ى 
ده ســـه ڵاتى ئـــه م ده زگایـــه ى مافـــی مرۆڤه  لـــه  پرســـی به دواداچونـــى ســـكاڵاكان، به شـــێوه یه ك ده ســـه ڵاتى پێبدرێت كه  
بتوانێـــت خۆیشـــی ســـكاڵا لـــه  دادگاكان بجوڵێنێـــت و ته نهـــا رایه ڵه یـــه ك نه بێـــت له نێـــوان داواكارى گشـــتى و هاوڵاتیانى 

ســـكاڵاكار دا، چونكـــه  به مشـــێوه یه  بونـــى ئه و لـــه  وه رگرتنى ســـكاڵادا رۆڵێكـــى لاواز و شـــكڵی ده بێت.

3. به هـــۆی گرنگیـــی پرســـه كه وه ، پێشـــنیازده كه ین كـــه  بۆردێكـــى تایبه ت بـــه  مافی مرۆڤ یـــان چاودێریـــی مافی مرۆڤ 
له ســـه ر ئاســـتى ئیـــداره ى گه رمیـــان پێكبهێنرێـــت و له رێگه یـــه وه  زیاتر و چڕتـــر به دواداچون بـــۆ پێشـــێلكارییه كانى مافی 

مـــرۆڤ بكرێت.

4. نوســـینگه ى مافـــی مرۆڤـــى گه رمیـــان به ده ســـت زۆر كێشـــه وه  ده ناڵێنێت، هـــه ر له  بیناوه  هه تا كێشـــه ى ده ســـه ڵات و 
دارایـــی و هـــی دیكـــه . گرنگـــه  حكومه ت بـــه  بایه خه وه  هه وڵـــی چاره ســـه ركردنیان بـــدات، چونكه  ئـــه م كێشـــانه  كاریان 
كردوه ته ســـه ر توانـــا و راده ى كارایـــی نوســـینگه كه ، ئه مـــه ش واده كات ئـــه و رۆڵه ى لێیان چـــاوه ڕێ ده كرێـــت، نه توانرێت 

بێنن. به جێـــی 

5. گرنگـــه  پرســـی چاودێریـــی مافـــی مـــرۆڤ هـــه ر لـــه  ناوه نـــددا نه مێنێتـــه وه ، ئیتـــر چ ناوه ندى پارێـــزگا یـــان ئیداره  
ســـه ربه خۆكان بێـــت، بـــۆ ئـــه م مه به ســـته ش پێویســـته  گرنگیی زیاتر بـــه  هۆبه كانـــى مافی مـــرۆڤ له  كفـــری و خانه قین 

بدرێـــت و كارا بكرێنـــه وه  و خاوه نـــى ده ســـه ڵاتى پێویســـتی كارگێڕیـــی و دارایـــی بن.

6. ئه نجامدانـــى راپۆرتـــى مانگانـــه  و وه رزى و ســـاڵانه  له لایه ن نوســـینگه كه وه  زۆر گرنگـــه ، چونكه  ده بێته  ســـه كۆیه ك بۆ 
هه ڵســـه نگاندنى دۆخـــی مافـــی مـــرۆڤ لـــه  ناوچه كه دا، بـــه ڵام گرنگه  ئـــه م داتایانه  به شـــێوه یه كى شـــه فاف بۆ رایگشـــتى 
بـــه  به رده وامیـــی بڵاوبكرێنـــه وه  و هاوڵاتیانیـــان لـــێ ئاگه دار بكرێتـــه وه ، هه روه ك كۆبونـــه وه  و كۆنفرانس بـــۆ چالاكوانان و 

رۆژنامه نوســـان ئه نجـــام بدرێـــت به مه به ســـتى گه یاندنـــى ئـــه م داتا و ئامـــار و راپۆرتانـــه  پێیان.

7. زیادكردنـــى فه رمانبـــه ر و رێكخســـتنه وه یان، یه كێكـــه  لـــه  پێویســـتییه كانى نوســـینگه كه ، چونكـــه  كه مـــی فه رمانبـــه ر 
وایكـــردوه  كه موكورتیـــی زۆر لـــه  كاروباره كانـــى ده زگاكـــه دا دروســـت ببێـــت. بـــۆ ئه مـــه ش پێویســـته  لـــه  داهاتـــودا له  

دامه زراندنـــى فه رمانبه رانـــدا ئـــه م ده زگایـــه ش بـــه  گرنگییـــه وه  لێـــی بڕوانرێـــت و میلاكی زیاتـــری بـــۆ دابینبكرێت.



* ستافى یه كه ى چاودێرى حكومه تى خۆجێی گه رمیان:
1. زریان محه مه د

2. پەرژین کامەران

 بۆ په یوه ندى
 07701923662 - 07740878153

 Radiodeng@yahoo.com
 yakaychawderigarmyan@gmail.com

www.radiodeng.net

له باره ى )یه كه ى چاودێریی حكومه تى خۆجێی گه رمیان(ـه وه له باره ى )یه كه ى چاودێریی حكومه تى خۆجێی گه رمیان(ـه وه 

یه كه یه كــى رۆژنامه وانى و به دواداچونى تایبه تى رادیۆی ده نگه  به  
 )NED( پاڵپشــتی سندوقی نیشتمانى بۆ دیموكراسی ئه مریكی
ساڵی 2017 دامه زراوه ، كارى چاودێرییكردنى حكومه تى خۆجێیی 

گه رمیــان ئه نجــام ده دات به مه به ســتى پــه ره دان به كاره كانیان و 
هه روه هــا بــره ودان به  پرۆســه ى چاودێرییكردن و شــه فافیه ت و 
پته وكردنى په یوه ندیی نێوان هاوڵاتى و ده ســه ڵات و دروستكردنى 
لێكتێگه یشتنێكى باشتر بۆ په ره دانى زیاتر به  خزمه تگوزاریه كان.

8. له لایه كـــى دیكـــه وه  بـــۆ چاره ســـه ركردنى به شـــێك لـــه  كێشـــه كانى په یوه ســـت بـــه  میـــلاك، ده توانرێـــت ســـود لـــه  
دامه زراندنـــى كه ســـانى خۆبه خـــش بـــۆ  نوســـینگه كه  ببینرێـــت، ئه مـــه  جگه لـــه وه ى ده توانرێـــت ســـود وه ربگیرێـــت لـــه  

كه ســـانى خۆبه خـــش یاخـــود ئـــه و فێرخوازانـــه ى مه شـــقی هاوینـــه  ده كه ن.

9. هانـــى نوســـینگه ى مافـــی مرۆڤـــی گه رمیان ده ده ین بـــۆ ئه نجامدانـــى كارى هاوبه ش له گـــه ڵ رێكخراوه كانـــى كۆمه ڵگه ى 
مه ده نـــی و زانكـــۆ و په یمانـــگا حكومـــى و ئه هلییـــه كان، چونكـــه  له م رێگه یه وه  به شـــێك له  قورســـایی دارایـــی و مرۆییان 

له ســـه ر كه مده بێتـــه وه  و ره نگه  بشـــتوانن به شـــێوه یه كى گشـــتگیر تـــر و باشـــتریش كاره كانیان ئه نجـــام بده ن.

10. هانـــى نوســـینگه ى مافـــی مرۆڤـــى گه رمیـــان ده ده یـــن كـــه  به شـــێوه یه كى ده وریـــی كۆبونـــه وه  له گـــه ڵ چالاكوانان و 
رۆژنامه نوســـان و چیـــن و توێـــژه كان ئه نجـــام بـــدات و لـــه و رێگه یه وه  تۆڕێـــك له  هاوڕێ بـــۆ ده زگاكه یان دروســـت بكه ن، 
كـــه  ده بنـــه  مایه ى ئاســـانكاریی كـــردن بۆیـــان له كاتى ئه نجامدانـــى چالاكـــی و ئاماده كردنى راپـــۆرت و ئامـــار و ...هتد.

11. بونـــى چالاكیـــی هۆشـــیاریی زۆرگرنگـــه ، به تایبه تـــى ئه نجامدانـــى چالاكیی بـــۆ بڵاوكردنـــه وه ى بنه ماكانى هۆشـــیاریی 
له بـــاره ى مافه كانـــى مرۆڤـــه وه ، پێویســـته  به رده وامیی به م چالاكییانه  بدرێت و گه شـــیان پێبدرێت، ده شـــتوانرێت ســـود له  

چالاكوانـــان و كه ســـانى پســـپۆڕ به شـــێوه ى خۆبه خـــش ببینرێت بـــۆ ئه نجامدانى ئـــه م چالاكییانه .


